
 ESTATUTOS=* T
ASOCIACION GALEGA DE s::»cnt)Lca:amA

CAPITULO I
DA ASOCIACION EN XERAL

Artigo 1° ¥
1.- Procédese a adapta-los estatutos da asociacion denominada “ASOCIACION
GALEGA DE SOCIOLOXA”, con n° de inscricion no Rexistro Central de asociacions
sen animo de lucro 1059/1% e CIF G15319072.

2.- A asociacion rexerase polos devanditos estatutos, pola Lei organica 1/2002, do 22 de
marzo, reguladora do dereito de asociaciéns e pola demais lexislacién existente en
materia de asociaciéns que lle sexa aplicable.

Artigo 2°- O domicilio principal e permanente da asociacién radicara na localidade de
A Corufia, Facultade de Socioloxia da Universidade da Corufia, campus de Elvifia s/n
C.P.: 15071 teléfono: 981167000/ext 4839. Poderanse utilizar outros locais asociativos
adicionais noutras cidades, mediante acordo da Xunta Directiva, que ters atribucions
para cambiar, tanto o domicilio como os locais, dando conta do sey acordo 6 organismo
encargado do Rexistro de Asociaciéns. '

Artigo 3°- A asociacién en funcions dos seus fins e do emprazamento do seu
domicilio social, exercers fundamentalmente as sgag actividades no 4mbito territorial da
Comunidade Auténoma de Galicia

Artigo 4° :

1.- A asociacién constittiese por tempo indefinido e s6 se disolverd, conforme a estes
estatutos, pola vontade dos asociados expresada en Asemblea Xeral Extraordinaria ou
polas causas previstas na lexislacion vixente.

2.- A asociacién rexerase segundo os principios democraticos contidos no marco da
Constitucién e o resto do ordenamento xuridico.

Artigo 5°

L.- Son fins principais da asociacién:

a.- Fomentar a cooperacion e unién entre os socidlogos de Galicia.

b.- Divulgar a investigacion socioléxica no pais.

c.- Facer chegar aos organismos oficiais e entidades privadas, mesmo 4 opinién
piblica, as preocupacions socioléxicas e prestar asesoramento naqueles asuntos de
indole socioléxica.

d.- Fomentar a investigacidn socioléxica en xera] e contribuir ao seu desenvolvimento
en todas aquelas éreas que tefian que ver co pensamento socioléxico.

2.- Para levar a cabo os seus fins, podera a asociacién organiza-las seguintes
actividades: '

a.- Congresos de Socioloxia, e todo tipo de reunidns cientificas no eido da Socioloxia
b.- Publicaciéns periédicas ou de outro tipo necesarios para a divulgacién da Socioloxia
en Galicia

c.- Establecer relaciéns con outras entidades espafiolas ou €xtranxeiras adicadas a fines
semellantes.

d.- Colaborar en cursos, conferencias, seminarios e congresos tanto nacionais como
internacionais no seu campo especifico de actividade.

Os beneficios que se obtefian por calquera concepto destinaranse exclusivamente 6
cumprimento destes fins, sen que se poidan repartir entre os asociados nin outras
~ persoas fisicas ou xuridicas con interese lucrativo.
L A
CAPITULO IT |

DOSASOCIADOS

Artigo 6° '

1.- Poderan ser integrantes da asociacion todas aquelas persoas fisicas, con plena
capacidade de obrar e as persoas xuridicas tralo acordo do seu 6rgano competente, que
non tefian débedas pendentes coa asociacion e que reinan os seguintes requisitos:

a.- Estar interesadas en servir aos fines da Asociacién.

b.- Ser mayor de idade no caso das persoas fisicas, e ter plena capacidade xuridica e de
obrar en calqueira caso. '
c.- Ter algin tipo de vinculacién profesional coa Socioloxia ou no campo das Ciencias
Sociais
2.- Os acordos de admision de asociados e asociadas tomaraos a Xunta Directiva, unha
vez recibida a peticion por escrito da persoa que desexa ser admitida.
Artigo 7°.- Dentro da asociacion poderan existi-1as seguintes clases de asociados:
a) Fundadores, aquelas persoas que subscribiron a acta fundacional.
b) Numerarios, aquelas persoas que ingresaron con posterioridade 4 subscricion da acta
fundacional e que acrediten algunba destas condiciéns:

1°.- Estar en posesion dun titulo universitario en Socioloxia, expedido por unha
universidade espafiola, ou estar matriculado no tltimo curso da Licenciatura de
Socioloxia.

2° - Estar en posesion dalgin titulo universitario espafiol ou extranxeiro no
ambito das Ciencias Sociais, e-adicarse profesionalmente 4 Socioloxia e ter o aval de
alomenos dous socios fundadores ou numerarios.

3°.- Estar en posesién de algin titulo superior de diplomado ou equivalente en
Ciencias Sociais e poidan xustificar a stia adicacion profesional 4 Socioloxia ou campos
afins cunha antigliedade minima de tres anos. Neste caso deberd contarse, para a sta
admision pola Xunta Directiva, co aval de catro socios fundadores ou numerarios.
c) Honorarios, aquelas persoas que, a xuizo da Asemblea Xeral, axuden de xeito notable
0 desenvolvemento dos fins da asociacion. Os socios de honor non teran aos efectos de
estos estatutos a condicion xuridica de socios.
Artigo 8°
1.- A condicién de asociado pérdese:
a) Por vontade propia e mediante comunicacion escrita 4 Xunta Directiva.
b) Por falta de pago de 4 cotas.
e) Por incumprimento das shas obrigas ou a realizacién de acciéns que prexudiquen
gravemente s intereses da Asociacion, previo expediente disciplinario, con audiencia
do interesado.
d) Por falecemento da persoa fisica ou extincién da persoa xuridica.
2.- A expulsion de asociados e asociadas nos supostos dos apartados b) e c) do
paragrafo anterior, serd acordada pola Xunta Directiva, logo da audiencia do interesado.

O acordo de expulsion deberd ser ratificado pola Asemblea Xeral Extraordinaria e
contra a stia resolucion poderase recorrer ante a xurisdicioén ordinaria.



Artigo 9°.- Os asociados e asociadas tefien os seguintes dereitos: _

1.- Participar nas actividades da asociacion e nos 6rganos de gobemo e representacion,
exerce-lo dereito de voto, asi como asistir 4 Asemblea xeral, de acordo cos estatutos.

2.- Ser informado da composicién dos 6rganos de gobemo e representacién da
asociacién, do seu estado de contas e do desenvolvemento da sia actividade.

3.- Ser oido con caricter previo 4 adopcién de medidas disciplinarias contra el e ser
informado dos feitos que dean lugar as ditas medidas, debendo motivarse o acordo que,
no seu caso, impofia a sancion.

4.- Impugna-los acordos dos organos da asociacion que estime contrarios & lei ou 6s
estatutos.

Os asociados e asociadas honorarios non intervirén na direccién da asociacién nin nos
organos de representacion dela, pero estan facultados para asistir 4s asembleas xerais
COn VOZ, pero sen voto.

Artigo 10°.- Son obrigas dos asociados e asociadas:

1.- Comparti-las finalidades da asociacion e colaborar para a siia consecucion.

2.- Paga-la cotas que se establezan.

3.- Desempeiia-los cargos para os que foron elixidos.

4.- Acatar e cumpri-los acordos validamente adoptados polos érganos de gobemo e
representacion da asociacion.

5.- Acata-lo contido dos estatutos.

6.- Ter unha boa conducta individual e civica.

CAPITULO III
DOS ORGANOS DA ASOCIACION

Artigo 11°.- A direccion e administracion da asociacién seran exercidas polo

Presidente, a Xunta Directiva e a Asemblea Xeral.

Artigo 12°

1.- O Presidente da asociacion sera designado pola Asemblea Xeral entre os asociados
e o seu mandato durarda dous anos. Serd asistido nas sias funciéns por un
vicepresidente, que o substituird nos casos de vacante, ausencia ou enfermidade.

2.- O Presidente ter4 as seguintes atribucions:

a) Representa-la asociacion diante de calquera organismo publico ou privado.

b) Convocar e presidi-las sesiéns que celebre a Xunta Directiva, presidi- las sesiéns da
Asemblea Xeral; dirixi-las deliberacions dunha e outra, decidindo con voto de calidade,
en caso de empate.

c) Executa-los acordos adoptados pola Xunta Directiva e a Asemblea Xeral.

d) Ordena-los pagamentos acordados validamente.

e) Asina-las actas, certificados, pagos e outros documentos da asociacién xunto co
secretario ou membro da Xunta Directiva a quen lle corresponda a elaboracién do
documento de que se trate.

Artigo 13°

1.- A Xunta Directiva estara formada polo presidente da asociacion, un vicepresidente,
un secretario, un tesoureiro e tres vocais.

2.- Os cargos que compofien a Xunta Directiva seran desempefiados de forma gratuita,
sen prexuizo do dereito a ser reembolsados dos gastos debidamente xustificados en que
poidan incorrer por actuacions relacionadas coa asociacién. As persoas elixidas para



estes cargos deberén carecer de interese economico nos resultados da actividade levada
a cabo pola asociacion. _ .
3. A Asemblea Xeral ser4 a competente para elixi-los cargos da Xunta Directiva. A sia
duracién serd por un periodo de dous anos, ainda que poden ser obxecto de reeleccion
indefinidamente.
4 - Os cargos cesarin na sta funcion por,

a) facelemento da persoa fisica ou extincién da persoa xuridica.

b) renuncia voluntaria.

c¢) transcurso do prazo para o que foron elixidos.

d) acordo de cesamento de toda a Xunta Directiva adoptado por 3/4 dos asociados
reunidos en Asamblea Xeral Extraordinaria convocada para tal efecto.
A renuncia e o transcurso do prazo non dan lugar 6 cese automético, senén que se
debera facer un efectivo traspaso de poderes con entrega de documentacion e posta 6 dia
do sucesor.
As vacantes que se puideran producir durante o mandato de calquera dos membros da
Xunta Directiva, seran cubertas provisoriamente entre os ditos membros ata a eleccién
definitiva pola Asemblea Xeral. En calquera caso, a Xunta Directiva debe estar
integrada como minimo por 3 persoas, que exerceran as funciéns de presidente,
secretario e tesoureiro.
Artigo 14°.- A Xunta Directiva tera as seguintes atribucions:
1.- Programar e dirixi-las actividades asociativas.
2.- Leva-la xestioén administrativa e econémica da asociacion.
3.- Someter 4 aprobacion da Asemblea Xeral o orzamento anual de ingresos e gastos, asi
como o estado de contas do ano anterior.
4.- Convocar e fixa-la data da Asemblea Xeral.
5.- Propoiier 4 Asemblea Xeral a fixacion de cotas ordinarias e extraordinarias para os
asociados.
6.- Designa-las comisions de traballo ou secciéns que se estimen oportunas para 0 bo
funcionamento da asociacion.
7.- Ditar normas interiores de organizacién e exercer cantas funciéns non estean
expresamente asignadas 4 Asemblea Xeral.
8.- Resolver sobre as solicitudes de ingreso de novos asociados.
9.- Propone-lo plan de actividades da asociacién 4 Asemblea Xeral para a sia
aprobacion, impulsando e dirixindo as stas tarefas.
10.- Resolve-los procedementos disciplinarios que se instrian.
11.- Aquelas que non vefian atribuidas expresamente & outro 6rgano da asociacion.
Artigo 15°
1.- A Xunta Directiva serd convocada polo presidente, a iniciativa propia ou a peticion
de calquera dos seus compofientes.
2.- Para que os acordos da Xunta Directiva sexan validos, deberan ser adoptados pola
maioria de votos dos asistentes, sendo necesaria a concorrencia, polo menos, da metade
méis un dos seus membros e, en todo caso, do presidente ou vicepresidente e o
secretario ou persoa que o substitia.
O secretario ou, no seu defecto, o vocal que o substitia, levantara acta das sesiéns, que
se transcribira 6 libro de actas.
Artigo 16°- Os membros da Xunta Directiva presidiran as comisions que a propia
Xunta acorde constituir, co fin de delegar nelas a preparacién de determinados actos ou
actividades, ou de acadar delas as informacions necesarias. Formaran parte das ditas
comisiéns o mimero de asociados que acorde a Xunta Directiva, a proposta dos seus
respectivos presidentes.



Artigo 17°.- A Asemblea Xeral de asociados e asociadas é o 6rgano de expresién da
vontade da asociacion e estard fomada por tédolos integrantes da mesma. O presidente e
o secretario da asemblea seran tamén o presidente e secretario da Xunta Directiva.
Artigo 18°.- A Asemblea Xeral reunirase con carécter ordinario como mii?imo.unha vez
6 ano, e con caricter extraordinario cantas veces o acorde a Xunta Directiva, ou o
soliciten o 10% dos socios. Neste Gltimo caso realizarase por medio de escrito dirixido 6
presidente, autorizado coas fimas dos solicitantes, no que se expofia o motivo da
convocatoria e a orde do dia.

Artigo 19° - A Asemblea Xeral Ordinaria reunirase necesariamente no periodo que vai
desde o mes de Xaneiro ata o de Febreiro. Tanto a Asemblea Ordinaria como a
Extraordinaria seran convocadas con 15 dias de antelacion polo/a presidente/a da Xunta
Directiva.

A notificacion farase nos locais da asociacion para as asembleas ordinarias e no
domicilio dos asociades para as asembleas extraordinarias.

Artigo 20° - Seran competencias da Asemblea Xeral Ordinaria:

1.- Aproba-lo plan de actividades.

2.- Examinar e aproba-las contas e balances do exercicio anterior.

3.- Aproba-los presupostos de ingresos e gastos para cada exercicio.

4.- Exame e aprobacion das cotas.

Artigo 21°.- Serin competencias da Asemblea Xeral Extraordinaria;

1.- Modifica-los estatutos da asociacion.

2.- Elixir e cesa-los membros integrantes da Xunta Directiva.

3.- Aproba-la federacion con outras asociacions.

4.- Autoriza-lo alleamento, gravame ou hipoteca de bens sociais.

5.- Acorda-la disolucion da asociacion.

6.- Designa-los/as liquidadores/as.

7.- Ratifica-la expulsién de asociados e asociadas a proposta da Xunta Directiva.

8.- Solicita-la declaracion de utilidade pablica da asociacion.

9.- Aproba-lo regulamento de réxime interno da asociacion.

10.- As que sendo de competencia da asemblea ordinaria, por razéns de urxencia ou
necesidade, non poidan espera-la sia convocatoria, sen grave prexuizo para a
asociacion.

11.- Tédalas competencias non conferidas expresamente 4 Asemblea Xeral Ordinaria ou
4 Xunta Directiva.

Artigo 22° - A Asemblea Xeral quedaré validamente constituida sempre que concorran
a metade mais un dos asociados na prim ira convocatoria ou transcorrida media hora en
segunda convocatoria, con calquera nimero de asistentes pero, en todo caso, coa
presenza do presidente ou vicepresidente e o secretario ou persoa que o substitia.
Artigo 23°.- Os acordos adoptados deberén selo polo voto afirmativo da maioria simple
dos asistentes ou representados, excepto os relativos os apartados 1 6 7 do artigo 21°,
que requiriran maioria de dous terzos. A continuacién levaranse os acordos 6 libro de
actas e asinard o/a presidente, o/a secretario/a da asemblea. A acta deberi ser lida na
seguinte sesion celebrada pola Asemblea Xeral e aprobada por maioria dos presentes.
Artigo 24°.- Os acordos adoptados conforme os preceptos anteriores obrigarin a
todolos/as asociados/as, incluso 6s/as non asistentes.

As sesions abriranse cando asi 0 determine o presidente. Seguidamente se procedera por
parte do secretario 4 lectura da acta da Asemblea anterior que debera ser aprobada.
Posteriormente o secretario procederd a presentar a orde do dia. Cada punto serd
informado polo membro da Xunta Directiva que lle corresponda, procedéndose 6 debate



e a aprobacién dos correspondentes acordos nos termos contidos mnestes estatutos,
segundo a materia de que se trate.

Artigo 25°.- Os acordos que vajan contra estes estatutos ou infrinxan os fins da
asociacion poderén ser recorridos en reposicion diante da Asemblea Xeral A partir da
resolucién do recurso de reposicion, quedard expedita a via para recorrer perante a
xurisdicién ordinaria

Artigo 26° .-

1- O secretario recibiré e tramitaré as solicitudes de ingreso, levara o ficheiro e o libro
rexistro de asociados e ters & seu cargo a direccién dos traballos administrativos da
entidade. Correspondelle asi mesmo notifica-las convocatorias e custodia-las actas e
expedir certificaciéns co visto e prace do presidente. O secretario tamén levard o
inventario dos bens da asociacion nun libro establecido para este efecto.

2.- Nos casos de ausencia, vacante ou enfermidade do secretario, o presidente designara
entre o8 vocais a un que desenvolva esta funcidn.

Artigo 27° -

1.- O tesoureiro recadard e custodiard os fondos pertencentes 4 asociacion, dard
cumprimento 4s ordes de pagamento que expida o presidente, levara a contabilidade da
asociacion, tomara razén e levaré conta dos ingresos e dos gastos asociativos, elaborara
o borrador de orzamentos da asociacién asi como as contas de resultados e balances.

2.- O tesoureiro ten a obriga de proceder 6 peche do exercicio orzamentario antes do 15
de decembro, co fin de que as contas estean a disposicion dos membros da asociacion
nos quince dias anteriores 4 celebracion da Asemblea Ordinaria.

Artigo 28° - Os vocais terin as seguintes atribucions:

1.- Realizar programas e propostas na sia frea de actuacion.

2.- Desempeiia-los traballos que lle sexan encomendados pola Xunta Directiva.

CAPITULO IV
REXIME ECONOMICO

Artigo 29°.- A asociacién carece inicialmente de patrimonio.

Artigo 30°.- A asociacion funcionard en réxime de presuposto anual, con partidas
diferenciadas de ingresos e gastos. O borrador de presuposto serd elaborado polo
tesoureiro da asociacién, que debera de telo preparado antes do un de xaneiro de cada
ano, co fin de que poida ser aprobado na Asemblea Xeral Ordinaria.

Artigo 31°.- A asociacién manterase dos seguintes recursos:

1.- As cotas periddicas dos/as asociados/as.

2.- As cotas extraordinarias que propofia a Xunta Directiva e sexan aprobadas pola
asemblea.

3- As doazons ou subvenciéns que poidan conceder 6rganos publicos, entidades
privadas ou particulares.

4- Os ingresos que se poidan recibir polo desenvolvemento das actividades da
asociacion.

5.- Calquera outro ingreso admitido pola normativa vixente para actividades non
lucrativas.

Artigo 32°.- A Asemblea Xeral Ordinaria, a proposta da Xunta Directiva, aprobara
tanto as cotas ordinarias como as extraordinarias que non seran reintegrables en ningln
caso. O recadado dedicarase a atende-las necesidades da asociacion.



Artigo 33°.- Anualmente con referencia 6 ultimo dia do exercicio econémico de cada
ano, elaboraranse as contas, que se formalizaran nunha memoria, que sera posta a
disposicién dos/as asociados/as, durante un prazo non inferior a 15 dias 6 sinalado para
a celebracién da Asemblea Xeral Ordinaria, que debera aprobalas ou censuralas.

Artigo 34°.- Para a disposicion de fondos das contas que a asociacion ten nas entidades
bancarias seré necesaria a sinatura conxunta do presidente e do tesoureiro.

Artigo 35°.- Como entidade sen &nimo de lucro, en ningfin caso poderan ser
distribuidos entre os/as asociados/as os recursos obtidos pola asociacion.

CAPITULO V
DO REGULAMENTO DE REXIME INTERNO

Artigo 36°- O regulamento de réxime interno, no seu caso, desenvolvera aquelas
materias non contempladas directamente nos presentes estatutos, como o procedemento
de eleccién dos membros da Xunta Directiva e o procedemento disciplinario, non
podendo ir en ninglin caso en contra do estipulado neles. En todo caso, o funcionamento
interno da asociacién estaré sometido 6 ordenamento xurisdicional civil,

CAPITULO VI ]
MODIFICACION DE ESTATUTOS E DISOLUCION DA ASOCIACION

Artigo 37° - Os presentes estatutos s poderan ser modificados por acordo da Asemblea
Xeral Extraordinaria convocada para tal efecto, adoptado palas 2/3 partes dos asociados.
A proposta de convocatoria deberd ir acompafiada do texto das modificaciéns propostas.
Artigo 38°.- A asociacion disolverase voluntariamente por acordo dos asociados
adoptado polas 2/3 partes dos asistentes 4 Asemblea Xeral Extraordinaria convocada
para tal efecto.

Artigo 39°.- Acordada a disolucién, a Asemblea Xeral extraordinaria designara tres
asociados/as liquidadores, que xunto ofa presidente ¢ o/a tesoureiro/a, procederan a
efectuar a liquidacion dos bens, pagando débedas, cobrando créditos e fixando o haber
liquido resultante.

Artigo 40°.- O haber resultante unha vez efectuada a liquidacion, doarase a outra
asociacion non lucrativa e inscrita na comunidade autonoma.

O xustificante da doazén sera presentado no Rexistro de Asociaciéns correspondente
para proceder 4 inscricién da disolucion da asociacion.

Don, Antonio Alvarez Sousa, na sia calidade de secretario da Asociacion fai constar
que os ditos estatutos modificados en Asemblea Xeral Extraordinaria celebrada o 14 de
maio de 2004, sono para cumprir cos requisitos establecidos na disposicién transitoria
primeira da Lei orgdnica 1/2002, de 22 de marzo, reguladora do dereito de asociacion.
A Coruiia, 14 de 7&1 de 2004.

Asdo.: io Alvarez Sousa A G S

Asoclaclén Galega
de Socioloxig




